
Настрой псуецца хутка
Па-першае, амаль адра-

зу пайшлі ў рост цэны, якія 
ўлады прытрымлівалі, каб не 
псаваць настрой грамадзя-
нам перад паходам на выбар-
чы ўчастак. З 3 кастрычніка 
падаражэў бензін і праезд 
у грамадскім транспарце ў 
Мінску.

Па-другое, пачала пакрысе 
таннець нацыянальная валю-
та. На пачатку кастрычніка 
долар пераадолеў псіхалагіч-
ную мяжу ў 8500 беларускіх 
рублёў, а еўра штурмуе 11000.

Па-трэцяе, канчаткова выс-
вятлілася, што неверагодныя 
поспехі беларускай эканомікі 
ў 2012 годзе грунтуюцца на 

кантрабандзе нафтапрадуктаў 
пад выглядам «распушчаль-
нікаў» ды «разбаўляльнікаў». 
Эксперты казалі пра гэта і 
раней, аднак улады ўпарта 
сцвярджалі, што нават без 
гэтых артыкулаў прыбытку 
знешнегандлёвае сальда за-
станецца станоўчым. Аднак, 
як толькі ў жніўні гэты бізнес 
ляснуў, імпарт адразу пера-

высіў экспарт на 386 мільёнаў 
долараў.

Дайшло яшчэ Не Да ўсіх
Становішча можа істотна 

пагоршыцца ў чацвёртым 
квартале, бо Расія скараціла 
пастаўкі нафты на беларускія 
НПЗ. 

Віцебскі абласны выка-
наўчы камітэт размясціў 
заяўку на куплю трох 
легкавых аўтамабіляў пры-
кладным коштам $55 тыс. 
кожны на афіцыйным сайце 
Нацыянальнага цэнтра 
маркетынгу і кан’юнктуры 
цэн, паведамляе dengi.
onliner.by. 

Зыходзячы з апісання 
патрабаванняў да транспар-
тнага сродку, можна выказа-
ць здагадку, што чыноўнікаў 
цікавіць паўнапрывадны аўта-
мабіль Skoda Superb 4х4 3.6 
FSI колеру чорны металік.

У якасці абавязковых 
патрабаванняў да аўтама-
біля ў заяўцы згадваюцца:

6-цыліндравы рухавік 3.6 
FSI, лёгкасплаўныя 16 — ці 
17-цалевыя дыскі, поўны 
прывад, пакет абсталявання 
для дрэнных дарог, цёмнае 
таніраванае задняе шкло, 
круіз-кантроль, камфорт-па-
кет для курцоў, а таксама са-
лон Glamour (гладкая скура) 
з аздабленнем Noblese (пад 
дрэва).

Конкурсныя дакументы 
плануецца прымаць аж да 17 
кастрычніка — даты правяд-
зення канчатковых таргоў. У 
якасці крыніцы фінансаван-
ня закупкі паказаны абла-
сны бюджэт.

Цікава, што заяўка на на-
быццё аўтамабіляў была раз-
мешчана праз 6 дзён пасля 
нарады ў Лукашэнкі, на якім 
ён даў даручэнне кантра-
люючым органам пільна са-
чыць за даходамі і расходамі 
беларусаў.

 НАВIНА

 
НоВай  

«рэспублікі»
стар. 6-7 

Заканчэнне  на  стар. 3

БЕЛАРУСКАЯ ГАЗЕТА

www.svabodaby.net

тры Skoda 
Superb  

са скураным 
саЛонам

замест абяцаных 
$1000 “ссохЛыя” $684

каб аформіць падпіску “тут і цяпер”, трэба адправіць смс са сваім адрасам  
на нумар 8 10 370 61 770 680 

палітычнае «свята» 
(выбары ў палату прад-
стаўнікоў Нацыянальнага 
сходу) скончылася, і 
пачаліся суворыя экана-
мічныя будні.

«самыя простыя Выбары»…
Мінулыя парламенцкія выбары былі найменш канфлік-

тнымі ў гісторыі суверэннай Беларусі. Аб гэтым у эфіры 
праграмы «Контуры» на тэлеканале АНТ заявіла старшы-
ня ЦВК Лідзія Ярмошына, паведамляе БЕЛТА.

Кіраўнік ЦВК задаволена вынікамі выбарчай кампаніі: «Гэта, 
напэўна, нават самыя простыя парламенцкія выбары за ўвесь 
той перыяд, калі я працую старшынёй». Як правіла, выбран-
не дэпутатаў парламента з’яўляецца самым канфліктным, і 
палітычнае напружанне пасля гэтага значна больш цяжкае, 
чым пасля ўсіх іншых выбарчых кампаній, сказала яна. Пасту-
пае шмат скаргаў, адзначаюцца спрэчкі, складаныя ўзаемаад-
носіны паміж кандыдатамі і акруговымі выбарчымі камісіямі. 
Па выніках праведзеных выбараў такіх сітуацый узнікала знач-
на менш, спакойнай і малаканфліктнай можна назваць і апеля-
цыйную кампанію.

 ДАРЭЧЫ

“цікава, што будзе рабіць 
кіраўніцтва беларусі 
ў 2013 годзе, на які 

прыпадае пік плацяжоў 
па знешніх крэдытах. 
ужо зараз сітуацыя ў 

каноміцы выглядае надта 
неўстойлівай, а выплаты 

ў памеры некалькіх 
мільярдаў долараў 

здольныя канчаткова яе 
расхістаць”.

Цэны неўзабаве могуць стаць вельмі “злымі”

1 кастрычніка штогод у свеце адзначаецца Дзень 
пажылых людзей. у нас пастаянна гаворыцца з самых 
высокіх трыбун, што ў беларусі як нідзе клапоцяцца 
пра сталых людзей. ці так гэта на самай справе, выс-
вятляла «тут і цяпер».
МАРЫЯ МіхАйЛАўНА КУпРАцЭВіЧ (ВёСКА пУхАВіЧЫ, 
ЖЫТКАВіцКі РАёН):

«лепш ужо памерці»
— Не ведаю, як мы будзем зімаваць. У нас жа хата ніякая: 

дзіравая, сцены развальваюцца, грубка развальваецца... Цэ-
глу нам прывезлі, а будаўнікоў, якія маглі б зрабіць, не даюць 
— кажуць: няма людзей. І хто нам дапаможа? І што будзе з намі 
зімой? Лепш ужо памерці... Ніхто старым не дапамагае. Я хацела 
напісаць Лукашэнку: хай бы прыйшоў і паглядзеў на маю хату. 
Хай дапаможа, а то хата асядае. Мы ўдзвюх з сястрой жывём, 
дзяцей няма, бядуем разам. Нашу хату па вайне бацька паставіў. 
Без нагі прыйшоў з вайны. Памёр ужо даўно. А хата так і не ра-
мантавалася. Няма, як жыць...

ГАННА (ВёСКА ЯНоВА, хоціМСКі РАёН):

«чаму Вяскоўцам Дастаюцца аДНы аб’еДкі?»
— Вёска наша вымірае. Раней жа колькі людзей, колькі дзя-

цей было! І ферма працавала, і магазін быў. А зараз толькі ва-
роны каркаюць. На пенсію выжыць можна, але чаму нам аўта-
крама прывозіць тое, што ў горадзе не бяруць? Хлеб прывозяць 
чэрствы, малако кіслае. Што гарадскія не даядуць, тое нам вязу-
ць. Нас труціць старой каўбасой не шкада... І куды толькі Лука-
шэнка, дай Бог яму здароўя, глядзіць?

КАЗіМіР БАРТАшЭВіЧ (ЧЫСць, МАЛАДЗЕЧАНСКі РАёН):

«Дзякуй мёДу»
— Дзякуй, канечне, «бацьку» за клопат пра старых, але з 

такім клопатам толькі зубы на паліцу пакласці. Калі б сам пра 
сябе не клапаціўся б, дык і не ведаю, як бы жыў. Я трымаю пчол 
і прадаю мёд (ёсць свая кліентура ў Мінску). Ад дэвальвацый і 
дэнамінацый ніяк не залежу: няхай яны любы курс усталююць, а 
мёд людзі ўсё роўна будуць купляць. Пакуль буду на нагах, і сябе 
забяспечу ўсім неабходным, і дзецям дапамагу. Дзякуючы мёду 
маю і машыну нармальную, і мэблю, і ўнукі не бядуюць. Вывучу 
іх, колькі б гэта ні каштавала.

АЛЯКСАНДРА ВЯЖЭВіЧ (ГЛЫБоцКі РАёН):

«так Добра яшчэ Ніколі Не было»
— Ды зараз самае лепшае жыццё, якое толькі і было ў Бела-

русі! Магазіны поўныя! Што хочаш ёсць, здароўя толькі няма. І 
моладзь рабіць не хоча. Хочуць ездзіць на мерседэсах і гарэлку 
піць. А нам, старым, рабіць не трэба, і грошы даюць — калі такое 
было? Мы ж за «палачкі», за працадні рабілі! А зараз рай, а не 
жыццё. Нават паміраць не хочацца.

ЗіНАіДА МАўЧУН, МіНСК:

«трэба раўНяцца На кітайцаў і афрыкаНцаў»
— Мяне бацькі вучылі, што трэба параўноўваць з горшым, 

а не з лепшым. Ну, не паедзеш на нашу пенсію адпачываць на 
мора і лішняе паліто на яе не купіш, але рыбку часам з’ясі. Чаго 
нам раўняцца на Амерыку ці Германію? У іх свая гісторыя. У іх 
калгасаў не было, і бальшавікі ў іх не кіравалі. Нам трэба раўняц-
ца на кітайцаў і афрыканцаў. Дык мы ў параўнанні з імі ого-го як 
жывём! З голаду не паміраем, не працуем, у цяпле, з тэлевіза-
рам. І без вайны. Няўжо мала?

ДЗЕД СЯРГЕй (АСТРАВЕцКі РАёН):

«які тут клопат?»
— Пра які клопат дзяржавы можна гаварыць? Я шалею, калі 

аднагодкі кажуць, што бацька грошы ім дае. Ага, са сваёй кішэні 
вымае і дае! Пасля таго, як чарговы лядовы палац пабудуе, новы 
самалёт сабе купіць або «Дажынкі» правядзе. Уявіце, якія былі 
б пенсіі, калі б не будавалі гэтыя аграгарадкі! Ну на халеру мне 
тратуарная плітка і новы плот? А дамы абы як пабудаваныя, якія 
засялілі прыблуднай алкашнёй?! У нас што, сваіх алкашоў было 
мала? Колькі грошай за гэтыя гады было выкінута на вецер! Мі-
льярды. Нам засталіся нейкія крошкі....

ВАЛЕРЫЯ (хоціМСК):

«лепшы край, каб памерці»
— Я прыехала ў Беларусь з Данецка і не шкадую. Тут сапраў-

ды клопат пра старога чалавека. Пажывіце ў Данбасе, тады і га-
варыце. У Беларусі ціха, спакойна. Прадукты якія цудоўныя! У 
вас жа каўбаса і малако сапраўдныя. Танныя ацяпленне і тран-
спарт. Але галоўнае — бяспека. Лепшай краіны, каб дажываць 
свой век, і не прыдумаеш.

АпЫТАННЕ пРАВёў ЗМіцЕР ЗЯЗЮЛЯ

як дзяржава кЛапоціцца 
пра пажыЛых Людзей?

 Далёка  не  ўсім  старым  стае  павагі  і  клопату

У камітэце па працы, занятасці і сацыяльнай абароне Мін-
гарвыканкама адзначылі ў размове з карэспандэнтам БелТА, 
што ў сталіцы пастаянна ўдасканальваецца работа раённых 
тэрытарыяльных цэнтраў сацыяльнага абслугоўвання насель-
ніцтва. Павышаная ўвага ўдзяляецца адзінокім грамадзянам 
пажылога ўзросту і тым, хто пражывае адзін.

Больш за 2,7 тыс. пажылых людзей абслугоўваюцца работ-
нікамі раённых тэрытарыяльных цэнтраў дома. На базе цэн-
траў функцыянуюць 218 клубаў і гурткоў па інтарэсах, у якіх 
пастаянна займаецца больш за 3300 чалавек.

У Мінску створана разнавектарная сістэма сацыяльнай 
падтрымкі пажылых людзей. Яна ўключае прадастаўленне як 
розных ільгот і сацыяльных гарантый, так і сацыяльных паслуг. 
Упраўленнем бытавога і гасцінічнага абслугоўвання насель-
ніцтва арганізаваны зніжкі 10—40% на цырульніцкія паслугі, 
5—20% — на паслугі па рамонце абутку, 20% — на рамонт 
ювелірных вырабаў, 10% — на мыццё бялізны.

 АФіцЫйНА

Праз гэта паменшацца пры-
быткі ад экспарту бензіну ды 
дызельнага паліва, можа ізноў 
узнікнуць дэфіцыт валюты з 
усімі наступствамі, якія з гэта-
га вынікаюць.

Праўда, новыя рэаліі 
дайшлі яшчэ не да ўсіх. Стар-
шыня Савету рэспублікі Ана-
толь Рубінаў заявіў: «Главное 
— не сбавлять темпов с тем, 
чтобы наиболее успешно за-
вершить начатое, довести к 
концу года до логического 
завершения каждую позицию 
наших планов. В следующем 
году экономика должна будет 
выйти на такую траекторию 
развития, которая позволит 
в полном объеме выполнить 
планы всей пятилетки в це-
лом».

Аптымізмам ззяе і кіраўнік 
краіны. Аляксандр Лукашэнка 
зацвердзіў прагноз па асноў-
ных эканамічных паказчыках 
на 2013 год: рост валавага 
ўнутранага прадукту на 8,5%, 
рост экспарту – 15%, знешне-
гандлёвае сальда – станоўчае, 
0,7% ад ВУП і г.д.

Аднак «планы всей пяти-
летки в целом» чамусьці ска-
соўваюцца датычна сярэдняга 
заробку. На Ўсебеларускім 

народным сходзе Лукашэнка 
абяцаў 1000 даляраў да канца 
2015 г., а цяпер цішком гэтая 
лічба ссохла да 684.

Ды й «довести к концу года 
до логического завершения 
каждую позицию наших пла-
нов» не атрымаецца. Пра-
валеныя такія накірункі, як 
замежныя інвестыцыі, энер-
гаашчаднасць, і нават валавы 
ўнутраны прадукт пачаў імклі-
ва губляць тэмпы росту.

скасоўВаюцца НаВат 
НаДбаўкі На «гароДНіНу»

Таму ўлады хуценька па-
чалі шукаць, дзе можна зэка-
номіць. І вось ужо Лукашэнка 
анансуе: «Я долго колебался, 
но принял для себя решение 
– 25-30% кадров в госорганах 
мы сократим. Они нам просто 
не нужны».

Але гэта справа не хуткая. 
А фінансы, падобна, спяваю-

ць рамансы ўжо зараз. Чым 
інакш патлумачыць тое, што 
сёлета пенсіянераў пакінулі 
без адмысловай надбаўкі «на 
гародніну»?

Цікава, што будзе рабіць 
кіраўніцтва Беларусі ў 2013 
годзе, на які прыпадае пік пла-
цяжоў па знешніх крэдытах. 
Ужо зараз сітуацыя ў эканомі-
цы выглядае надта неўстой-
лівай, а выплаты ў памеры 
некалькіх мільярдаў долараў 
здольныя канчаткова яе рас-
хістаць.

Нават міністэрства фінансаў 
ужо не спадзяецца ўтрымаць 
нацыянальную валюту на цяпе-
рашнім узроўні. У праект бюд-
жэту-2013 закладзены сярэд-
негадавы курс на ўзроўні 8950 
рублёў за 1 долар.

Выглядае, што Беларусь 
чакае чарговы «складаны пе-
рыяд». Зрэшты, гэтыя «часо-
выя цяжкасці» доўжацца ўжо 
больш за 18 год, і канца ім не 
бачна...

ВАЛЯНціН СЫЧ

замест абяцаных 
$1000 “ссохЛыя” $684

Заканчэнне. Пачатак  на  
стар. 1

людзі хварэюць па-роз-
наму. і толькі чыноўнікі 
— аднолькава.

Згусцеюць хмары над гала-
вой якога чынушы, ён — брык 
на бальнічны ложак і ляжыць. 
Медыкі заўважылі нават, што 
з перапуду начальнікі часта 
хварэюць на ныркі. Твар у 
іх робіцца азызлы, а пад ва-
чыма ўтвараюцца мяшкі. Так 
было за савецкім часам, і тое 
ж адрадзілася ў сучаснай Бе-
ларусі. Магчыма, нават у боль-
шым маштабе і з некаторымі 
нюансамі ў хваробе «верты-
кальных» чыноўнікаў рознага 
калібру.

пайшлі самыя НеВера-
гоДНыя чуткі

Да прыкладу, у жніўні нека-

торыя інтэрнэт-рэсурсы напі-
салі, што супрацоўнікі сілавых 
структур затрымалі старшы-
ню Гомельскага гарвыканкама 
Віктара Піліпца. Аднак ідэолагі 
гарвыканкама абверглі гэтую 
інфармацыю: старшыню не 
затрымалі, ён нават не хворы, 
ён — у адпачынку. А праз тры 
тыдні Піліпца знялі з пасады і 
перамясцілі ў крэсла першага 
намесніка дырэктара каму-
нальнага прадпрыемства «Го-
мельаграпрампраект».

На прадпрыемстве спа-
чатку пацвердзілі, што Віктар 
Піліпец сапраўды ў іх штаце, 
але калі на працы ён не паявіў-
ся, заявілі: «Захварэў».

Тым часам у горадзе сталі 
распаўсюджвацца самыя 
неверагодныя чуткі пра лёс 
нядаўняга кіраўніка горада. 

Нават казалі, што ён нібыта 
звёў рахункі з жыццём: адны 
гаварылі — павесіўся, іншыя 
— застраліўся.

І толькі 26 верасня, пасля 
завяршэння парламенцкіх 
выбараў, Следчы камітэт Бе-
ларусі паведаміў, што Віктар 

Піліпец узяты пад варту на 
аснове «часткі 3 артыкула 426 
Крымінальнага кодэкса — 
«Перавышэнне ўлады ці служ-
бовых паўнамоцтваў». Такая 
вось хвароба!

Сталая гамельчанка Люд-
міла так выказалася наконт 
сітуацыі з былым мэрам: «Гэта 
ўсё адбываецца ад недахопу 
інфармацыі. Атрымліваецца 
вакуум, нейкая «чорная яма». 
Таму трэба ўсё гэта шырэй 
асвятляць, якой бы непрыем-
най ні была гэтая інфармацыя. 
Факт, канечне, абуральны: 
магчымасць ёсць красці, а 
сумлення мала — тут апетыты 
і разгуляліся».

Нераўнадушны да мясцо-
вых спраў гамяльчук Андрэй 
яшчэ больш катэгарычны ў 
ацэнках: «Тое, што ў горадзе 
адбываецца, па-зладзейску 
называецца перадзел улады. 
Па-мойму, Піліпец з кімсьці 
своечасова не падзяліўся. 
Штосьці яны дзеляць, і трэба 
сваіх паставіць».

Заканчэнне  на  стар. 8

Чаму хварЭюць  
нашы Чыноўнікі

“але выглядае так, што 
махлярствы з ільготнымі 
кватэрамі ў горадзе — 

гэта вырак не толькі 
нечакана «захварэлым» 
гомельскім чыноўнікам, 

але і бескантрольнай 
сістэме, якая існуе ў 

беларусі”.

Расійская нафта ўжо не такая “распушчальная”

Па яго словах, ужо ство-
рана камісія па рэфарма-
ванні сістэмы чынавенства. 
"Я сёння даручыў стварыць 
дзяржаўную камісію. Яе ўзна-
чаліць кіраўнік Адміністрацыі 
прэзідэнта Андрэй Кабякоў. 
Памочнік кіраўніка дзяржавы 
Наталля Пяткевіч будзе ў 
яго намеснікам. Яны збяруць 
дзяржаўную камісію па рэ-
фармаванні органаў дзяржаў-
най улады", — сказаў кіраўнік 
дзяржавы.

"Мяркую, што нам давяд-
зецца добра скараціцца ў 
дзяржаўных структурах: ду-
маю, працэнтаў на 25—30. 
Унізе менш, уверсе больш, вы-
даліць непатрэбныя функцыі 
і потым значна павялічыць 
грашовае забеспячэнне і зара-
ботную плату дзяржслужачых. 
І адсюль — міліцыі, ваенным 
і гэтак далей. Я разумею, што 
мы адразу з гэтай задачай не 
справімся, але яе таксама трэ-
ба пачынаць", — заявіў Лука-
шэнка.

Парадаксальна, але работа 
па дэбюракратызацыі і ска-
рачэнні апарату пачалася са 
стварэння новых чынавенскіх 
месцаў — новай прэзідэнцкай 
камісіі. Атрымліваецца амаль 
што па законах Паркінсона: 
чым мацнейшае жаданне ска-
раціць дзяржаўны апарат, тым 

хутчэй ён расце.

хто першы "паД Нож"?
Эксперты не сумняваюцца: 

нездарма прэзідэнт абвясціў 
пра скарачэнне на нарадзе з 
кіраўніком МУС — менавіта 
сілавыя структуры найбольш 
раздутыя і менавіта на іх пры-
падае больш "бескарысных" 
выдаткаў.

Аналітык Андрэй Каза-
кевіч, які спецыялізуецца 
на вывучэнні ўладных эліт, 
кажа, што штат сілавых ве-
дамстваў празмерны. Часта 
яны дубліруюць адно аднаго. 
"Да таго ж сілавыя структуры 
апынуліся "не ў сваім часе" і 
таксама не скарыстоўваюць 
эфектыўныя і сучасныя ме-
ханізмы для выканання сваіх 
функцый", — кажа Казакевіч.

З ім згодны былы міністр 
працы Беларусі Аляксандр 
Сасноў. Ён таксама лічыць, 
што больш за ўсіх скарачэння 
патрабуюць міліцыя і сілавыя 
блокі. "Гэта тычыцца не толькі 
непамерна раздутай колькас-
ці супрацоўнікаў міліцыі. Яна 
раздута як і ў колькасным, 
так і ў матэрыяльным плане. 
Зараз сяржант міліцыі, які ад-
служыў 25 гадоў, атрымлівае 
такую ж пенсію, як і прафесар, 
які адпрацаваў напоўніцу", — 
кажа Сасноў.

У значнай ступені, па мер-
каванні экспертаў, могуць 
скараціцца кантралюючыя ор-
ганы, асабліва тыя, якія ўсталя-
валі кантроль за эканамічным 
жыццём. І, натуральна, будуць 
скарачацца тыя дзяржаўныя 
структуры, якія кантралююць 
дзяржаўную ўласнасць, перш 
за ўсё тую, што падлягае пры-
ватызацыі. "Тут мы зможам 

пабачыць скарачэнне нават 
цэлых міністэрстваў і ведамст-
ваў", — лічыць Казакевіч.

Па словах Казакевіча, у ад-
носінах да органаў, якія кантра-
лююць дзяржаўную ўласнасць, 
гэтае скарачэнне натуральнае. 
"У гэтых сістэмах склалася най-
большая "сітуацыя застою". 
Гэта неэфектыўнае кіраванне 
вытворчасцю, структура якой 
не мянялася яшчэ з савецкіх 
часоў. Сёння дзяржаўнае кіра-
ванне прадпрыемствамі проста 
неэфектыўнае, канкурэнтная 
здольнасць вельмі ўмоўная, і 
дзяржава не можа больш вы-
трымліваць канкурэнцыю з 
больш эфектыўнай карпара-
цыйнай альбо прыватнай сістэ-
май кіравання", — тлумачыць 
ён.

Да таго ж шмат якія прад-
прыемствы, нават буйныя, 
зараз падлягаюць прыва-
тызацыі. Тады, натуральна, 
павінны скарачацца і органы 
іх кіравання — канцэрны, 
міністэрскія камітэты і гэтак 
далей.

ці асЛабне ЛаяЛьнасць ЭЛіт 
аляксандр лукашэнка зноў "ператрахвае" 
чыноўніцкі апарат. пра гэта 1 кастрычніка 
заявіў беларускі правадыр, прымаючы з 
дакладам міністра ўнутраных спраў ігара 
шуневіча.

Большасць грамадзян Беларусі лічаць 
дзяржаўны апарат празмерна шматлікім. 
Аб гэтым сведчаць даныя сацапытання, 
праведзенага аналітычным цэнтрам ЭКА-
АМ. 

Па выніках апытання, больш за палавіну - 
52,4 працэнта - рэспандэнтаў лічаць колькас-
ць супрацоўнікаў органаў улады і кіравання 
завельмі вялікай. Для 21,5 працэнта грамадзян 
памер дзяржапарату здаецца аптымальным. 
1,8 працэнта, насупраць, лічаць яго недастат-
ковым.

У пытанні аб тым, у якіх межах лепш скара-
ціць апарат дзяржслужачых, грамадзяне, як 
правіла, называюць умераныя лічбы - 50,2 пра-
цэнта падтрымліваюць скарачэнне чыноўніц-
кіх кадраў на велічыню ад 25 да 50 працэнтаў, 

і толькі 6,6 працэнта лічаць, што дзяржапарат 
трэба скараціць больш як удвая.

Разважаючы аб прычынах росту колькасці 
супрацоўнікаў дзяржаўных устаноў, 43,3 пра-
цэнта апытаных грамадзян растлумачылі гэту 
з’яву пратэкцыяй, жаданнем чыноўнікаў «улад-
каваць сваіх людзей на добрыя месцы». Пры 
гэтым 10,5 працэнта тлумачаць неабходнасць 
пашырэння штату дзяржслужачых ростам эка-
номікі краіны. «Чым больш чыноўнікаў, тым 
вышэйшая кіруемасць» - у гэтым упэўнены 8,7 
працэнта. На прынцыповую невыкараняль-
насць такой з’явы, як рост апарату кіраўнікоў, 
спаслаліся 17,6 працэнта рэспандэнтаў.

Апытанне праводзілася ў кастрычніку бягу-
чага года на тэрыторыі ўсёй краіны. У ім пры-
нялі ўдзел 1500 чалавек.

  ДАРЭЧЫ

Сёння  патрабуюцца  “скарочаныя”  чыноўнікі

“танныя” 
беЛарускія 
прадукты  

Цэны на мяса ў польскім 
гіпермаркеце «Тэска» ў Бе-
ластоку:

- курыца, чацвярцінкі 4,99 
злотых, ці 13 500 рублёў за 
кілаграм,

- фарш з свініны і ялавічы-
ны свежы — 8,99 злотых ці 24 
300 рублёў за кілаграм,

- філе свініны без костак 
(паляндвіца) — 13,99 злотых 
ці 38 000 рублёў за кілаграм.

Прызнаюся: я ў шоку.
У Мінску цэны:
- курыца, чацвярцінкі — 

каля 25 000 рублёў за кілаг-
рам,

- фарш з свініны і ялавічы-
ны свежы — ад 50 000 рублёў 
за кілаграм,

- філе свініны без костак 
(паляндвіца) — ад 70 000 ру-
блёў за кілаграм.

Нагадаем, што ўрад ад 4 
кастрычніка паднімае адпуск-
ныя цэны на мяса на 30%, піша 
nn.by. Мяркуецца, што гэты 
крок мала адаб'ецца на цэнах 
у крамах: урад проста фіксуе 
цэны, якія рэальна ёсць.

Для даведкі: у Польшчы ў 
вёсцы гаспадараць пераваж-
на прыватнікі.

На былых «земях адзыска-
ных» пераважаюць вялікія 
прыватныя гаспадаркі, што 
працуюць на землях колішніх 
ПГРаў — тыпу нашых калгасаў, 
якія пасля вайны былі ство-
раны на тэрыторыях, што пе-
райшлі Польшчы ад немцаў.

Сялянскае лобі ў польскай 
палітыцы даволі моцнае.

Польская сялянская пар-
тыя другую кадэнцыю запар 
уваходзіць ва ўрад. Раней у 
яго ўваходзіла іншая сялян-
ская партыя, з іншымі ідэала-
гічнымі пазіцыямі, «Самааба-
рона».

Аграгарадкоў там не буду-
юць, прэзідэнт там не правод-
зіць нарадаў па арганізацыі 
пасяўной і ўборачнай.

Тым не менш, сельская 
гаспадарка краіны працуе да-
волі эфектыўна. 

Польскія сяляне моцна 
выйгралі ад еўрасаюзаўскіх 
фондаў і адкрыцця рынку ЕС 
для польскай прадукцыі.

АКСАНА РУДоВіЧ

хто суДДзі?
Для ўвасаблення ў жыццё 

"плана рэфармавання" па-
трэбны новыя людзі. І Андрэй 
Казакевіч, і Аляксандр Сасноў 
лічаць, што для гэтай задачы 
Пяткевіч і Кабякоў не пады-
ходзяць. 

"Я не расцэньваю іх па-
тэнцыял як вельмі высокі, 
— кажа Казакевіч. — У Кабя-
кова ў гэтым плане здольнас-
ці лепшыя, чым у Пяткевіч, 
паколькі ён усё ж быў наме-
снікам прэм'ер-міністра да 
таго, як стаў паслом у Расіі. 
Але ж я лічу, што лепш не за-
сяроджвацца на персаналіях. 
Усё роўна гэтыя людзі будуць 
праводзіць "лінію партыі", ад 
іх мала што залежыць. Хутчэй 
за ўсё, яны будуць каардына-
тарамі гэтых працэсаў рэфар-
мавання, а не сапраўднымі 
кіраўнікамі рэформ".

Аляксандр Сасноў таксама 
лічыць, што Кабякоў і Пяткевіч 
не зусім падыходзяць для 
такой задачы. З ёю, па мерка-
ванні былога міністра працы, 
у сённяшняй сітуацыі здольны 
справіцца толькі Лукашэнка. 
"Пяткевіч і Кабякоў нейкія пра-
пановы, канечне, унясуць, але 
вынік наўрад ці будзе. Справа 
ў тым, што ў Беларусі і экано-
міка, і ўсё астатняе працуюць 
у рэжыме "ручнога кіравання", 
— лічыць Сасноў.

за месца  
паД соНцам…

Андрэй Казакевіч не вы-
ключае, што ў выніку дзейнас-
ці звязкі “Кабякоў — Пяткевіч" 
у Беларусі пачнецца каротка-
тэрміновая "барацьба эліт", у 
выніку чаго часова аслабне 
лаяльнасць эліт да дзеючай 
улады.

Па яго меркаванні, рэфор-
ма выклікана найперш экана-
мічным фактарам. Па-першае, 
утрыманне такога апарату 
каштуе значных сродкаў. Па-
другое, рэфармавання сістэ-
мы і скарачэння колькасці 
"кіруючых", "прывадных 
рамянёў" і гэтак далей патра-
буюць замежныя крэдыторы 
Беларусі. "Гэта натуральна, 
таму што колькасць кіруючых 
органаў, асабліва непатрэб-

ных, скарачаецца ў перыяд 
крызісу", — кажа Казакевіч.

"Зразумела, гэта выкліча 
незадаволенасць эліт, і іх 
лаяльнасць да дзеючай ула-
ды, натуральна, аслабне. Ва 
ўладзе пачнецца барацьба за 
рэсурсы і пасады", — лічыць 
Казакевіч.

Але ён не прагназуе, што 
такая барацьба будзе доўгай. 
Чаму? 

"Варта адзначыць, што на-
конт рэфармавання кіруючых 
органаў шмат гаварылі раней, 
але менавіта лаяльнасць эліт, 
або нежаданне страчваць гэ-
тую лаяльнасць тармазіла рэ-
формы. Дый зусім не факт, што 
рэформа ўсё ж такі будзе пра-
ведзена", — кажа Казакевіч.

і ўсё па-раНейшаму
У тым, што ніякай рэформы 

не атрымаецца, Аляксандр 
Сасноў перакананы не на 
сто, а на тысячу працэнтаў. 
"Міністэрства фінансаў заўсё-
ды стаіць на варце таго, каб 
чыноўнікі не ўводзілі гэтыя 
пасады. Ды і не міністэрства 
ўводзіць новыя пасады. Гэта 
робіць, вядома, той, хто 18 год 
ва ўладзе", — заяўляе Сасноў.

Па яго словах, справа не ў 
Лукашэнку, а ў сістэме, якую 
ён стварыў па падабенстве 
СССР. "Што б Лукашэнка ні 
зрабіў, што б ён ні паабяцаў, 
чыноўнікаў не паменшыцца, 
калі не стане яшчэ больш. 
Раней "зверху" паступалі рас-

параджэнні па скарачэнні 
адміністрацыйна-кіруючых 
пасад. Знішчаліся вакан-
тныя пасады, на якія бралі 
сваякоў. І што? Адну пасаду 
скарачалі, другую стваралі. 
І да канца года чынавенская 
сістэма зноў прыходзіла ў 
раўнавагу", — узгадвае Са-
сноў часы СССР.

Такім чынам, рэзюмуе 
былы міністр працы, менавіта 
Лукашэнка стварыў такую 
сістэму, якая пры ўсіх скара-
чэннях будзе рэпрадуктавац-
ца.

Андрэй Казакевіч таксама 
лічыць, што кіруючы апарат 
заўсёды імкнецца захаваць 
статус-кво. “Раней у ходзе 
ўсялякіх пературбацый і "пе-
ратрахванняў" апарат узру-
шаўся, але ўсё ж такі знаход-
зіў сваю стабільную пазіцыю 
і прыходзіў да ранейшага 
статус-кво", — адзначае Каза-
кевіч.

Перашкодзіць гэтаму 
можа толькі адно — закан-
чэнне сродкаў на ўтрыманне 
апарату. "Апарат, зразумела, 
можа пабольшыцца — калі 
ўлада знойдзе грошы на яго 
ўтрыманне. Але зараз няма 
рэсурсаў і на дзеючы апарат. 
Не будзе рэсурсаў — не будзе 
павелічэння апарату", — кажа 
эксперт.

Такім чынам, усё, як звы-
чайна, упіраецца ў грошы. Бу-
дуць грошы — будуць пасады, 
а не будзе грошай — выбачай-
це…

СЯРГЕй Коўш

да дзеюЧай уЛады?

Гэткіх навыкаў цяпер малавата

мабыць, самы яркі перы-
яд усяго існавання палаты 
прадстаўнікоў — той час, 
калі там існавала дэпутацкая 
група «рэспубліка». здавала-
ся б, столькі гадоў мінула, а 
прозвішчы парламентарыяў-
рэспубліканцаў да гэтага часу 
на слыху! фралоў, парфяновіч 
і скрабец застаюцца аднымі з 
самых вядомых і яркіх белару-
скіх дэпутатаў.

Гэта асабліва бачна на фоне цяпераш-
няй парламенцкай шэрасці.

"Тут і цяпер" вырашыла высветліць, 
чым сёння займаюцца лідары дэпутац-
кай групы "Рэспубліка", ці ўспамінаюць 
яны сваю парламенцкую дзейнасць і што 
думаюць з нагоды мінулай выбарчай кам-
паніі.

сергей скрабец  
у спісе НеВыязНых

Сяргей Скрабец ужо некалькі гадоў 
спрабуе афіцыйна працаўладкавацца. 
Але ў некалі паспяховага багатага бізнес-
мена — воўчы білет. Плюс непагашаны 
пазоў на паўтара мільярда беларускіх ру-
блёў і забарона на выезд з краіны.

Сяргей Мікалаевіч з цеплынёй уз-
гадвае сваё парламенцкае мінулае.

"Лічу, што мы недарма свой дэпутац-
кі хлеб елі, — кажа Скрабец. — І мне, на 
самай справе, ёсць, што ўспомніць. Нап-
рыклад, як мяне пазбаўлялі зарплаты за 
тое, што я выступаў на сесіі АБСЕ. Як Улад-
зімір Канаплёў пастаянна выхоўваў мяне 
і Парфяновіча. Як нашага адчайнага гене-
рала на дыван выклікалі, калі ён аб'явіў 
аб недаверы прэзідэнту і ўраду. Адным 
словам, шмат было кур'ёзных выпадкаў, 
звязаных з нашай працай".

Сяргей Скрабец уважліва сачыў за пар-
ламенцкай кампаніяй. І нават хацеў сам 
прыняць удзел у выбарчай гонцы, але ў 
апошні момант не змог, спаслаўшыся на 
перашкоды з боку спецслужбаў.

«На мой погляд, вынікі выбараў былі 
прадказальнымі, — кажа ён. — Але пры 
гэтым я ўсё роўна лічу, што людзі, якія 
сур'ёзна займаюцца палітыкай, павінны 
ўдзельнічаць у палітычных кампаніях, 
што праводзяцца ў краіне".

На думку Скрабца, у новы склад пар-
ламента не маглі патрапіць выпадковыя 
людзі.

«У нас сістэма настолькі ўжо ад-
працавана, што толькі людзі, глыбока 
адданыя Лукашэнку і рэжыму, могу-

ць прайсці ў парламент, — выказвае 
сваё меркаванне экс-дэпутат. — Лю-
бая альтэрнатыва выключана. Лука-
шэнка, мабыць, зрабіў выснову па 
выніках работы ў парламенце нашай 
групы «Рэспубліка». Акрамя таго, што 
мы ладзілі галадоўкі супраць трэцяга 
прэзідэнцкага тэрміну, рыхтавалі імпі-
чмент, уносілі свае законапраекты, мы 
вельмі сур'ёзна працавалі ў выбарчых 
акругах, з людзьмі.

Я добра памятаю сваю першую дэпу-
тацкую справаздачу аб праведзенай 
рабоце, дзе напісаў, што нам неабходна 
не прэзідэнцкая, а парламенцкая рэспу-

бліка. Публікацыя, якая выйшла ў газеце 
накладам каля 20 000 асобнікаў, нарабіла 
шмат шуму. Мяне выклікаў тагачасны 
спікер парламента Вадзім Папоў і моцна 
аблаяў за гэтую справаздачу...

Сёння Лукашэнку патрэбен пар-
ламент, які падтрымаў бы любую яго 
ініцыятыву. А па маёй інфармацыі, уз-
гадненне спісаў новага парламента па-
чынаецца яшчэ за два гады да выбараў. 
Але пры гэтым, паўтаруся, я лічу, што 
такія палітыкі, як Навасяд, Лябедзька, 
Мілінкевіч, Някляеў абавязаны ўдзель-
нічаць у выбарах незалежна ад вынікаў 
галасавання. Я лічу, што змена рэжыму 
ў нашай краіне павінна адбыцца дэма-
кратычным шляхам, а не гвалтоўным. А 
адзіны шлях — выбары».

Нягледзячы на тое, што Сяргей Скра-
бец у апошні час не выступае з гучнымі 
рэвалюцыйнымі лозунгамі і не свеціцца 
на першых палосах незалежных газет, 
націск на яго сям'ю, як кажа ён сам, не 
слабее.

«Цяпер я па-ранейшаму беспрацоў-
ны, — распавядае ён. — Наша партыя 
не мае рэгістрацыі. Яе лідар Мікола Стат-
кевіч ужо амаль два гады як у турме. Я 
невыязны, мяне і маіх бацькоў па-раней-
шаму тузаюць судовыя выканаўцы. Па-
зоў вісіць у паўтара мільярда беларускіх 
рублёў. Маёмасць арыштавана, у брата 
забарона на адчужэнне маёмасці. Адным 
словам, націск на мяне і на маю сям'ю не 
слабее...».

новых “рЭспубЛіканцаў”  
ў парЛаменце не будзе

“упэўнены, што большасць 
дэпутатаў не будуць у авальнай 

зале праяўляць высокую 
спрытнасць, змагацца за нешта, 
адстойваць нейкія прынцыпы. 
Народныя выбраннікі будуць 

займацца не заканатворчасцю, а 
законазацвярджэннем”.

У  іншых  парламентах  дэпутаты  хоць  “заліваюць”,  нашы  ж  банальна  маўчаць

Дэпутат еўрапарламента ад літвы 
эгідыюс Варэйкіс распавядае еўрарадыё, 
чаму яны не хочуць супрацоўнічаць з 
новаабранай палатай прадстаўнікоў.

– Сёння Парламенцкая асамблея 
Савета Еўропы абмяркоўвае белару-
скае пытанне. Спецдакладчык ПАСЕ па 
Беларусі Андрэс Херкель у сваёй заяве 
ўжо выказаў шкадаванне, што многія 
абавязальніцтвы ў рамках АБСЕ Бела-
руссю не былі выкананыя. Такая ацэн-
ка Парламенцкай асамблеяй сітуацыі 
ў Беларусі да чаго можа прывесці, чаго 
можа нам каштаваць?

– Мы заўсёды ў Парламенцкай асамблеі 
так мяркуем: у Беларусі два шляхі — альбо 
пастарацца і выканаць хаця б мінімальныя 
ўмовы і ўступіць у Савет Еўропы; альбо 
сказаць: “Беларусі гэта ўсё нецікава, нам 
абыякава тое, што там кажуць”. І вось, што 
тычыцца выбараў, то мне падаецца, што 
Лукашэнка абраў другі шлях. Ім усё адно, 
што мы скажам, што мы дакажам. Мы ж ка-
жам, што выбары не адбыліся — гэта быў 
нейкі спектакль на тэму, што “народ любіць 
бацьку” і не больш за тое. Такім чынам, 
відавочна, што афіцыйны Мінск вырашыў 
у структуры Еўропы не ўступаць. Адзіная 
еўрапейская краіна! І мы гэта ведаем.  А ці 
будзе ад гэтага Беларусі добра ці дрэнна, 
то я лічу, што будзе дрэнна. Бо краіна, іза-
ляваная ад Еўропы, адыходзіць у бок Азіі, 
у бок Расіі. І я лічу, што такая дзяржава, як 
Беларусь, у бліжэйшай будучыні перастане 
існаваць — будзе новая правінцыя Расіі.

– Ці азначаюць такія настроі сярод 
дэпутатаў ПАСЕ, што гэты орган не 
будзе мець ніякіх стасункаў з новым 
беларускім парламентам?

– Мы хочам, каб Беларусь стала еўра-
пейскай краінай. Але рэжым гэтага не 
хоча. Ну, дык як нам рабіць трэба?!

– Праз два тыдні міністры замеж-
ных спраў краін ЕС будуць разгляда-
ць беларускае пытанне. Як вы лічы-
це, меркаванні, выказаныя адносна 
беларускага пытання на сённяшнім 
пасяджэнні ПАСЕ, будуць улічвацца 
міністрамі падчас прыняцця імі свайго 
рашэння наконт Беларусі?

– Міністры заўсёды звяртаюць увагу 
на тое, што мы кажам. 

– Ваша меркаванне: ці здымуць з бе-
ларускага міністра замежных спраў Улад-
зіміра Макея забарону на ўезд у ЕС?

Эгідыюс Варэйкіс: Я думаю, што гэта 
пытанне фармальнае: здымуць — не зды-
муць. У яго ж усё адно рукі звязаныя. Калі 
рэжым не хоча супрацоўнічаць з Захадам, 
то што ён можа — толькі прывозіць нам 
на Захад нейкія лісты ад Лукашэнкі? Гэта 
не цікава. Думаю, што замежныя справы 
Беларусі пераважна будуць звязаныя з 
Усходам. 

ЗМіцЕР ЛУКАшУК 

правінцыя  
расіі?

Валерый фралоў Ні пра што Не 
шкаДуе

Генерал Валерый Фралоў схадзіў на 
гэтыя выбары ў якасці кандыдата ў дэпу-
таты. Але паход атрымаўся няўдалым: па 
выніках яму аддалі толькі трэцяе "прыза-
вое" месца. Але Валерый Дзмітрыевіч не 
лічыць сябе здраднікам, альбо, як кажуць 
некаторыя, легітымізатарам рэжыму. Ва-
енны пенсіянер кажа, што гэтая кампанія 
яго многаму навучыла, а досвед, як вядо-
ма, не прап'еш.

"Не шкадую, што ўдзельнічаў у мера-
прыемстве пад назвай "Выбары", якое 
многія класіфікавалі як фарс, — кажа ён. 
— Я ўдзельнічаў, таму што гэта выбары — 
адзін са спосабаў блізкіх стасункаў з люд-
зьмі. Так, я не быў на завадскіх прахадных 
— пікеты ў асноўным ладзіліся непадалёк 
магазінаў, але гэта нармальна, бо людзі 
з прахадной часцяком адразу ў краму 
накіроўваюцца. Павінен сказаць, што я 
такое задавальненне атрымаў ад зносін з 
людзьмі! І наслухаўся, скажу я вам, усяка-
га — не толькі кампліменты гаварылі.

Пагутарыўшы з народам, магу сказаць, 
што людзі байкатавалі гэтыя выбары не 
таму, што некаторыя партыі да гэтага за-
клікалі. Гэта ўнутранае адчуванне людзей. 
Да байкоту многіх падштурхнула работа 
двух апошніх скліканняў парламента: ніякіх 
рашэнняў дэпутаты самастойна не прыма-
юць, людзям не дапамагаюць, які сэнс за іх 
галасаваць? Таму байкот падрыхтавалі самі 
дэпутаты, улада сваімі наплявальніцкімі ад-
носінамі да меркавання людзей.

Але калі б да выбарчых участкаў 
дайшлі адсоткаў 30 ці 40, то ўсё роўна на-
малявалі б яўку больш за 50 адсоткаў...».

Некаторыя чыноўнікі ўжо заявілі, што 
ўскладаюць вялікія надзеі на гэты парла-
мент.

«А я зусім не ўскладваю ніякіх надзей, 
— прама кажа генерал. — Людзі пада-
браны і ведаюць, чаго ад іх хочуць. Таму 
будуць з усім згаджацца і падтакваць. 
Упэўнены, што большасць дэпутатаў не 
будуць у Авальнай зале праяўляць вы-
сокую спрытнасць, змагацца за нешта, 
адстойваць нейкія прынцыпы. Народныя 
выбраннікі будуць займацца не закана-
творчасцю, а законазацвярджэннем.

Амаль з усімі, хто калісьці ўваходзіў у 
дэпутацкую групу "Рэспубліка", Валерый 
Фралоў падтрымлівае сяброўскія адносі-
ны.

«Маем зносіны, амаль тым жа складам 
і збіраемся, — кажа ён. — Шчыра рады, 
што лёс у свой час звёў мяне з гэтымі люд-
зьмі...».

улаДзімір парфяНоВіч Не 
атрымаў расійскі пашпарт

Трохразовы алімпійскі чэмпіён Улад-
зімір Парфяновіч ужо даўно жыве на 
два дамы. Працуе ў Маскве, а ў Мінск на-
ведваецца толькі раз на месяц. Сваю пра-
цу ў Расіі Уладзімір Уладзіміравіч называе 
цяжкай: "З людзьмі заўсёды самая цяжкая 
праца».

Парфяновіч па-ранейшаму выдатна 
арыентуецца ў беларускіх рэаліях і не 
верыць, што ў Палаце прадстаўнікоў 
новага склікання можа з'явіцца нейкая 
дэпутацкая група накшталт колішняй 
"Рэспублікі".

"Не, не зможа там з'явіцца «Рэспубліка 
» ці нешта падобнае на яе. Таму што там 
усё худасочныя, — амаль на пальцах тлу-
мачыць Уладзімір Парфяновіч. — І без 
стрыжня. Так што нічога добрага чакаць 
не трэба. Гэта нулявы парламент, які сён-
ня наогул нічога не вырашае.

У наш час ад парламента яшчэ хоць 
нешта залежала, мы маглі выказаць 
сваё меркаванне, а цяпер зусім іншая 
сітуацыя".

Вядомы ў мінулым спартсмен не хадзіў 
на выбарчы ўчастак. Кажа, што па прычы-
не павагі да сябе.

«Я апошні раз хадзіў на галасаванне, 
калі выбіраўся сам, — распавядае Парфя-
новіч. — А больш не хадзіў. Не тое, што 
б я за байкот: проста лічу, што ісці гала-
саваць у цяперашніх умовах — сябе не 
паважаць. Таму я не хаджу галасаваць па 
прычыне павагі да сябе.

Страшна, што людзі з выбарчых ка-
місій не разумеюць, што рана ці позна 
трэба будзе несці адказнасць за фаль-
сіфікацыю. Яны думаюць, што ўсё забуд-
зецца. Не забудзецца!».

Парфяновіч не быў прыхільнікам таго, 
каб яго прыяцелі ішлі на выбары.

«Я і Фралова адгаворваў, і На-
васяда, — кажа ён. — Але ў кож-
нага свая пазіцыя. Сёння я лічу, 
што той жа Навасяд малайчына. 
І што ён павінен усе матэрыялы 
пра фальсіфікацыі перадаць прэ-
се, змясціць у інтэрнэце. Трэба 
расказваць пра тое, як нас усіх у 
чарговы раз падманулі...».

Уладзімір Парфяновіч кажа, 
што не мае намеру мяняць бе-
ларускі пашпарт.

«Кожны месяц бываю ў Мін-
ску, — падкрэслівае ён. — Я 
пашпарт не мяняў, таму што 
люблю сваю краіну, а вось яе 
кіраўнікоў — не".

МАРЫНА МіТАйчынныя выбары – суцэльныя метамарфозы

Праз два дні пасля паве-
дамлення пра арышт Піліпца 
відавочцы распавядалі, што 
супрацоўнікі сілавых структур 
быццам бы надзелі кайданкі ў 
рабочым кабінеце дырэктару 
«Гомельводаканала» Аляксан-
дру Ранько, які да ліпеня бягу-
чага года займаў пасаду наме-
сніка старшыні гарвыканкама 
па будаўніцтве.

Так ці інакш, але сёння ў 
«Гомельводаканале» на пы-
танне «Дзе дырэктар?» завуча-
на адказваюць: «Пакуль яго не 
будзе... Ну, захварэў чалавек. 
На сёння абавязкі дырэктара 
выконвае галоўны інжынер».

Тут трэба дадаць, што 
ўлетку за перавышэнне 
ўлады альбо службовых 
паўнамоцтваў пры размер-
каванні кватэр былі арыш-
таваны чацвёра кіраўнікоў 
упраўлення капітальнага 
будаўніцтва Гомельскага гар-
выканкама. Прычым спачатку 
забралі дырэктара ўпраўлен-
ня Ігара Адарчанку і яго на-
месніка Валерыя Барысевіча, 
пазней — яшчэ дваіх. А ўсім 
тым, хто спрабаваў звязацца 
з дырэктарам УКБ, адказвалі 
стандартна: «Яго не будзе, ён 
захварэў».

Некаторыя СМІ перадалі, 
што ў звязку з кватэрнымі махі-
нацыямі затрыманы таксама 
памочнік прэзідэнта — галоў-
ны інспектар па Гомельскай 
вобласці Ігар Пракапенка, яко-
га на пачатку верасня Аляк-
сандр Лукашэнка нечакана 
вызваліў ад пасады і які, буду-
чы кандыдатам у дэпутаты Па-
латы прадстаўнікоў па Гомель-
скай-Навабеліцкай выбарчай 
акрузе № 36, напярэдадні да-
тэрміновага галасавання рап-

тоўна зняўся з выбараў.
Такая ж доля нібыта на-

паткала і першага намесніка 
старшыні аблвыканкама Аляк-
сандра Баранава, цішком тэр-
мінова перасунутага нядаўна 
на працу ў аб’яднанне «Бела-
руснафта». Ва ўсякім разе, на 
сайце Гомельскага аблвы-
канкама яго імя выдалена са 
спіса намеснікаў, а ў графіку 
прыёму грамадзян насупраць 
прозвішча першага намесніка 
пазначана: «У сувязі з хваро-
бай прыём грамадзян перане-
сены на няпэўны тэрмін».

Адным словам, куды ні 
глянь — хворая «вертыкаль».

без загаДу зВерху Ніяк
Блізкія да ўлады крыніцы 

сцвярджаюць, што льготныя 
кватэры для сваякоў набывалі 
і некаторыя іншыя высока-

пастаўленыя гомельскія чы-
ноўнікі, у прыватнасці з абла-
снога Савета дэпутатаў.

Кватэрныя махінацыі ў 
Гомелі пачалі раскручваць 
супрацоўнікі КДБ і Дзяржкан-
тролю. Было ўстаноўлена, 
што ў 2011 годзе службоўцы 
ўпраўлення капітальнага бу-
даўніцтва гарвыканкама раз-
меркавалі 25 кватэр у чатырох 
дамах, якія былі пабудаваны 
з выкарыстаннем бюджэт-
ных грошай, не гараджанам, 
чые дамы пайшлі пад знос з 
прычыны дзяржаўных патрэб, 
а чыноўнікам ды іх сваякам.

Пра гэта на сёлетніх «Да-
жынках» у Горках сказаў 
журналістам Аляксандр Лука-
шэнка: «Некаторыя чыноўнікі, 
як гэта атрымалася ў Гомелі, 
куплялі, будавалі кватэры за 
20 тысяч долараў і перапрада-

валі затым за 50 тысяч». І паа-
бяцаў: «Сёння крымінальная 
справа заведзена, і не адзін 
чыноўнік са сваімі сваякамі і 
набліжанымі сядуць на лаву 
падсудных».

Але выглядае так, што мах-
лярствы з ільготнымі кватэра-
мі ў горадзе — гэта вырак не 
толькі нечакана «захварэлым» 
гомельскім чыноўнікам, але і 
бескантрольнай сістэме, якая 
існуе ў Беларусі. Нездарма 
ж калумністы ад грамадска-
га жыцця сцвярджаюць, што 
ніводзін пракурор, ніводзін 
супрацоўнік праваахоўных 
органаў не можа ўмешвацца 
ў дзейнасць «вертыкальных» 
чыноўнікаў, не можа пачаць 
нейкую справу сам па сабе, 
без загаду «зверху». І гэта так-
сама сімптом хваробы.

АЛЯКСЕй КЛіМоВіЧ

